
LOG 

um húsnæðismálastjórn, veðlán til íbúðabygginga og útrýmingu 

heilsuspillandi íbúða. 

ForsEri ISLANDS 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

I. KAFLI 

Um húsnæðismálastjórn og veðlán til íbúðabygginga. 

1. gr. 

Setja skal á stofn húsnæðismálastjórn, sem heyrir undir félagsmálaráðuneytið. 

Verkefni húsnæðismálastjórnar er að beita sér fyrir umbótum í byggingarmálum 

og að hafa yfirumsjón lánsfjáröflunar og lánveitinga til íbúðabygginga í landinu. 

Í húsnæðismálastjórn skulu vera 5 menn, sem ríkisstjórnin skipar til 6 ára í 

senn, þar af einn eftir tilnefningu Landsbanka Íslands. Enn fremur skipar hún 5 

varamenn á sama hátt. Húsnæðismálastjórn skiptir með sér störfum. 

Félagsmálaráðherra ákveður þóknun húsnæðismálastjórnar, en kostnaður af 

störfum hennar skal greiddur úr ríkissjóði. 

2. gr. 

Húsnæðismálastjórn skal vinna að umbótum í byggingarmálum með því meðal 

annars: 

1. Að koma á fót og hafa yfirstjórn á leiðbeiningarstarfsemi fyrir húsbyggjendur, 

í því skyni að lækka byggingarkostnað og koma á hvers konar umbótum í 

húsagerð og vinnutækni við húsbyggingar. 

2. Að láta fara fram rannsókn og samanburð á byggingarkostnaði húsa víðs 

vegar á landinu, í því skyni að finna, hverjir byggja hús með minnstum kostn- 

aði og hvað veldur þeim mun, sem er á byggingarkostnaðinum. 

3. Að gangast fyrir tæknirannsóknum og kynningu nýjunga í byggingariðnaði, 

með sýningum, námskeiðum og útgáfu rita. 

4. Að beita sér fyrir útvegun hagkvæmra íbúðateikninga. 

5. Að beita sér fyrir endurskoðun byggingarsamþykkta, þar sem þess þykir þörf. 

Við lausn þessara mála skal húsnæðismálastjórn leita eftir samkomulagi við þá 

aðila, sem hafa sérþekkingu á þessum málum, svo sem Atvinnudeild háskólans, 

húsameistara ríkisins, Iðnaðarmálastofnun Íslands, byggingarnefndir, skipulags- 

stjóra ríkisins, teiknistofu landbúnaðarins, byggingarvöruverzlanir og framleiðendur 

byggingarefnis og íbúðarhluta. Er framangreindum aðilum skylt að veita húsnæðis- 

málastjórn hverjar þær upplýsingar, sem hún telur sér nauðsynlegar til að sinna 

verkefni sínu. 

3. gr. 

Komið skal á fót almennu veðlánakerfi til íbúðabygginga undir yfirstjórn 

húsnæðismálastjórnar og veðdeildar Landsbanka Íslands, og skulu lánveitingar innan 

þess vera í samræmi við hinar almennu útlánareglur húsnæðismálastjórnar (sbr. 

6. gr.). 
Í þessu skyni skal veðdeild Landsbanka Íslands vera heimilt að gefa út banka- 

vaxtabréf, samtals allt að 200 millj. króna. Vaxtabréf þessi skulu vera þannig, að 

annar hlutinn, A-flokkar, verði með föstum vöxtum og afborgunum, en hinn hlutinn, 

55 B-flokkar, þó eigi yfir 40 millj. króna, verði með vísitölukjörum, þannig að binda 
20. maí má greiðslur afborgana og vaxta vísitölu framfærslukostnaðar. 

Eigi skal öðrum en veðdeild Landsbankans heimilt að gefa út vísitölubundin 
verðbréf fyrr en veðdeild Landsbankans hefur selt slík verðbréf fyrir 40 millj. 
króna, enda komi til sérstök lagaheimild. 

Ákvæði III. kafla laga 46/1954 og 1. gr. laga 48/1954 gilda um bankavaxtabréf 
Þessi og vexti af þeim. 

Veðdeildin hefur heimild til að taka erlend lán til íbúðabygginga, eftir tillögum 
húsnæðismálastjórnar, enda komi leyfi ríkisstjórnarinnar til. 

Ábyrgð ríkissjóðs er á bankavaxtabréfum samkvæmt þessari grein. Um verð- 
bréfaútgáfu þessa gilda ákvæði laga nr. 55/1945, um heimild fyrir veðdeild Lands- 
banka Íslands til að gefa út nýja flokka bankavaxtabréfa, að svo miklu leyti 
sem ekki er öðruvísi fyrir mælt í lögum þessum. Í reglugerð má þó ákveða annan 
frest um innlausn bankavaxtabréfa en ákveðinn er í 16. gr. laga 55/1945. 

4. gr. 
Í varasjóð hins almenna veðlánakerfis rennur: 

Afborganir og vextir lána, sem veitt hafa verið eða veitt verða af framlögum 
ríkisins til útrýmingar heilsuspillandi íbúðum. 
Eignir Lánadeildar smáíbúða, þegar greiddar hafa verið skuldir hennar. 
Lántökugjald af lánum veðdeildarinnar samkvæmt lögum þessum. 
Höfuðstóll og vaxtafé, sem komið er í gjalddaga til útborgunar, sé þess eigi 
vitjað innan 20 ára frá gjalddaga, sbr. 18. gr. laga 55/1945. 
Varasjóður þessi skal vera í vörzlu veðdeildar Landsbanka Íslands. 

5. gr. 
Til utlåna å vegum hins almenna vedlånakerfis kemur: 

a. Fé það, sem veðdeild Landsbanka Íslands aflar með útgáfu og sölu banka- 
vaxtabréfa, samkvæmt lögum þessum. 

b. Lán, sem sparisjóðir, bankar og aðrir veita beint til lántakenda, samkvæmt 
almennum útlánareglum laga þessara. 

c. Afborganir og vextir af veðskuldabréfum Lánadeildar smáíbúða, þegar frá eru 
dregnir vextir og afborganir af lánum hennar. 

d. Fé varasjóðs, samkvæmt 4. gr. 

e. Erlend lán, sem veðdeild Landsbanka Íslands kann að taka til ibúðabygginga. 

6. gr. 
Almennar útlánareglur veðlánakerfisins samkv. 3. gr. eru þessar: 

a. Lánin veitast aðeins til byggingar íbúða, meiri háttar viðbygginga eða kaupa 
á nýjum íbúðum. Þau skulu greidd lántakendum í peningum. Þó skal heimilt 
að greiða lánin í bankavaxtabréfum, ef lántakandi er því samþykkur. 

Heimilt er, að lánin komi til útborgunar í hlutfalli við það, hversu langt 
er komið byggingu húsnæðis, eftir því sem nánar verður ákveðið í reglugerð. 

Ef byggingarfélag er lántakandi, skal láninu skipt, að byggingu lokinni, 
á hlutaðeigandi íbúðir. 

b. Lánaupphæð nemi samtals allt að % hlutum verðmætis íbúðar, samkvæmt mati 
trúnaðarmanna veðdeildar Landsbanka Íslands, þó ekki meiru en 100 þús. 
krónum út á hverja íbúð. Ef fleiri íbúðir eru í sama húsi, má lána út á hverja 
íbúð fyrir sig. 

c. Lán til hverrar íbúðar skal að jafnaði vera í tvennu lagi, A-lán og B-lán. Venju- 
lega skal A-lán eigi lægra vera en 50 þús. krónur og B-lán eigi lægra en 20 þús.

krónur. Allir, sem fengið hafa A-lån, skulu eiga rétt til að fá B-lån, sbr. þó 
b-lið. Lántökugjald skal vera 1%. 

d. A-lánin skulu tryggð með fyrsta veðrétti, en B-lánin með fyrsta samhliða veð- 
rétti eða öðrum veðrétti í hlutaðeigandi íbúð. 

e. A-lánin skulu vera jafngreiðslulán (annuitetslán) með 7% ársvöxtum til allt að 
25 ára, og skulu jafngreiðslurnar inntar af hendi mánaðarlega, nema öðruvísi sé 
ákveðið. Þegar A-lán er veitt af andvirði seldra bankavaxtabréfa, mega vextir 
vera /“M% hærri en vextir bankavaxtabréfanna fyrir kostnaði veðdeildarinnar. 

A-lán skulu færð sérstaklega í reikning lánsstofnana, og skulu þær gefa veð- 
deildinni árlega skýrslu um þau. 

f. B-lánin skulu vera með hliðstæðum kjörum og vísitölubundin verðbréf, sem 
út verða gefin. Vextir mega vera “4% hærri en vextir hinna vísitölubundnu 

bankavaxtabréfa fyrir kostnaði veðdeildarinnar. 
g. Veðdeildinni er heimilt að breyta vaxtakjörum og lánstíma á nýjum lánum, að 

fengnu áliti húsnæðismálastjórnar og samþykki ríkisstjórnar. 

7. gr. 
Heimilt er að lána Byggingarsjóði og Byggingarsjóði verkamanna af fé því, sem 

veðdeild Landsbanka Íslands hefur til útlána samkv. 5. gr. Slík lán skulu veitt sem 
A-lán og B-lán. 

8. gr. 
Húsnæðismálastjórn ákveður, hverjum veita skuli A-lánin úr veðdeildinni. 
Þó skulu sparisjóðir þeir eða lífeyrissjóðir, er kaupa vaxtabréf deildarinnar, 

hafa ákvörðunarrétt um það, hverjir fái tilsvarandi lán, og skal setja nánari fyrir- 

mæli um það í reglugerð. 

9. gr. 
1. Húsnæðismálastjórn getur látið fara fram samkeppni um byggingu hagkvæmra 

íbúða með því að bjóða lán þeim, sem tekið gætu að sér að byggja flestar hag- 
kvæmar íbúðir af ákveðinni meðalstærð fyrir tiltekna upphæð. 

2. Húsnæðismálastjórn skal beita sér fyrir því, að innlánsstofnanir komi á fót 
samningsbundnum sparnaði til íbúðabygginga eða kaupa á íbúðum. Skal heimilt 
að láta þá, sem taka þátt í slíkum sparnaðarsamningum, sitja fyrir um íbúðar- 
lán. 

II. KAFLI 

Um útrýmingu heilsuspillandi íbúða. 

10. gr. 
Húsnæðismálastjórn skal af hálfu ríkisvaldsins vera aðili að ráðstöfunum til 

útrýmingar heilsuspillandi íbúðum, þar með taldir herskálar, og hafa um það sam- 
vinnu við bæjar- og hreppsfélög, er beita sér fyrir slíkum framkvæmdum. 

11. gr. 

Bæjar- og hreppsfélög, sem hafa ákveðið að gera ráðstafanir til útrýmingar 
heilsuspillandi íbúðum, skulu senda húsnæðismálastjórn áætlanir sínar og rökstuddar 
greinargerðir fyrir þeim. 

12. gr. 
Íbúðir, sem byggðar eru í því skyni að útrýma heilsuspillandi íbúðum, skulu 

njóta lána samkvæmt I. kafla þessara laga. 

13. gr. i 
Nu leggur sveitarfélag fram fé til ibudabygginga i bvi skyni ad utryma heilsu- 

spillandi íbúðum, annaðhvort sem óafturkræft framlag eða lån, og skal ríkissjóður 
þá leggja fram jafnháa fjárhæð á móti, allt að 3 millj. kr. á ári næstu 5 árin, að því 
tilskildu, að sveitarfélagið sjái um, að hið ónothæfa húsnæði verði tekið úr notkun, 
enda greiði ríkissjóður ekki framlag sitt, fyrr en því ákvæði er fullnægt. Húsnæðis- 
málastjórn ráðstafar framlögum ríkissjóðs í þessu skyni. 

III. KAFLI 

Ýmis ákvæði. 

14. gr. 
Ráðherra setur með reglugerð nánari ákvæði um framkvæmd laga þessara, þar 

á meðal nánari skýrgreiningu á því, hvað telja skuli íbúð og meiri háttar viðbygg- 

ingar, sbr. 6. gr., a-lið. 

15. gr. 
Með lögum þessum er úr gildi numinn Ill. kafli laga nr. 36 16. febr. 1952, um 

opinbera aðstoð við byggingar íbúðarhúsa í kaupstöðum og kauptúnum. 

16. gr. 
Lög þessi öðlast þegar gildi. 

Gjört í Reykjavík, 20. maí 1955. 

Ásgeir Ásgeirsson. 
(L. S.) 
  

Steingrimur Steinþórsson. 

AUGLÝSING 

um meðferð forsetavalds í fjarveru forseta Íslands. 

Forseti Íslands, herra Ásgeir Ásgeirsson, fór í dag í opinbera heimsókn til 
Noregs. 

Í fjarveru hans fara forsætisráðherra, forseti sameinaðs Alþingis og forseti 
hæstaréttar með vald forseta Íslands samkvæmt 8. gr. stjórnarskrárinnar. 

Í forsætisráðuneytinu, 21. maí 1955. 

Ólafur Thors. 
  

Birgir Thorlacius.


